
 KHUTBAH PERTAMA 

َ الحقَآئلََ:  دُ لَِلّه مَح  الْح
َٰبُ ٱوَوُضِعَ   َٰذَا    لمُۡجۡرمِِينَ ٱفَترََى    لكِۡتَ هَ مَالِ  َٰوَيۡلَتَنَا  يَ وَيَقُولوُنَ  فيِهِ  ا  مِمَّ مُشۡفقِيِنَ 

َٰبِ ٱ َٰهَا    لكِۡتَ حۡصَى
َ

َّآ أ وَوجََدُواْ مَا عَمِلوُاْ حَاضِرٗاۗ وَلاَ    لاَ يُغَادرُِ صَغيِرَةٗ وَلاَ كَبيِرَةً إلِ
حَدٗا

َ
كَ أ  )49:الكهف  (٤٩يَظۡلمُِ رَبُّ

لَُُ، اللههُ  دًا عَبحدُهُ وَرسَُوح نه مُُمَه
َ
هَدُ أ شح

َ
يحكَ لََُ، وَأ دَهُ لَا شَََ ُ وحَح نح لآ إلََََ إلَاه الِلّه

َ
هَدُ أ شح

َ
مه  أ

نحبَياَءَ وَالمُرحسَلَيَن، وعَََلَ  
َ
َفَ الأ شَح

َ
دٍ، أ صَلِّ وسََلِّمح وَبَاركَح عََلَ حَبَيبَناَ وشََفَيعَناَ مُُمَه

ينَ. آلَََ وصََحح  سَانٍ إلَََ يوَمَ الدِّ ، وَالتهابعََيَن لهَُمح بإَحَح َ َعَينح جْح
َ
 بَهَ أ

بَعْدُ  ا  مَّ
َ

المُْسْلمُِونَ   ،أ هَا  يُّ
َ

أ َ   ،فَيَآ  اللَّّ قُواْ  َّا  ،اتَِّ وَإِي وصِْيكُمْ 
ُ

فَقَدْ   يَ أ  ِ اللَّّ بتَِقْوَي 
قُونَ   . فاَزَالمُتَّ

تَعَاليَ  ُ اللَّّ نتُم  :  قاَلَ 
َ

وَأ َّا  إلِ تَمُوتُنَّ  وَلاَ  تُقَاتهِۦِ  حَقَّ   َ ٱللَّّ قُواْ  ٱتَّ ءَامَنُواْ  َّذِينَ  ٱل هَا  يُّ
َ

أ يََٰٓ
سۡلمُِونَ   ١٠٢مُّ

SIDANG JUMAAT YANG DIRAHMATI ALLAH SWT,  

Marilah kita tingkatkan ketakwaan ke hadrat Allah SWT dengan 

melaksanakan segala perintah-Nya dan meninggalkan segala 

larangan-Nya. Mudah-mudahan kehidupan kita sentiasa dalam naungan 

Allah SWT. Khatib mengingatkan para jemaah agar memberikan 

sepenuh perhatian kepada khutbah yang akan disampaikan dan tidak 

melakukan perkara yang sia-sia. Alangkah ruginya kita yang sudah 

berada di dalam masjid ini, tetapi masih terleka dengan urusan dunia. 

Mimbar akan membicarakan khutbah bertajuk: “Noktahkan Buli.” 

TETAMU ALLAH SWT YANG DIKASIHI SEKALIAN, 

Sebagaimana kita sedia maklum, buli merupakan satu ancaman yang 

membimbangkan dalam kalangan masyarakat di negara kita  pada masa 

kini. Buli merujuk kepada perbuatan oleh seseorang atau beberapa orang 

yang menggunakan kekuatan atau kekerasan untuk menakutkan, 

mengganggu, menghina atau menyakitkan orang lain melalui pelbagai 

kaedah, sama ada secara fizikal, mental atau emosi yang mengakibatkan 

kecederaan fizikal atau gangguan emosi kepada mangsa. Jenis salah laku 

buli dalam kalangan murid yang biasa berlaku termasuk fizikal, lisan, 

bukan lisan dan buli siber. 

Laporan Tabung Kanak-kanak Pertubuhan Bangsa-bangsa Bersatu 

(PBB) tahun 2023 menyatakan Malaysia menduduki tangga kelima di 

dunia dan kedua di Asia dalam kes buli siber. Sementara akhbar Berita 

Harian bertarikh 22 Mac 2024 melaporkan kes kematian seorang murid di 

sebuah kolej akibat dibuli oleh 13 orang rakan mangsa. Walaupun 

Mahkamah Rayuan telah menjatuhkan hukuman terhadap pembuli 

tersebut, namun kes buli masih lagi berlaku seperti tidak berkesudahan. 

Kita perlu sedar bahawa sekecil-kecil perkara pun akan dibawa ke 

perbicaraan mahkamah teragung di hadapan Allah SWT, sebagaimana 

Firman Allah SWT dalam surah al-Kahfi ayat 49 yang dibacakan pada 

awal khutbah ini yang bermaksud:  

“Dan "Kitab-kitab Amal" juga tetap akan dibentangkan, maka engkau akan 

melihat orang-orang yang berdosa itu, merasa takut akan apa yang 

tersurat di dalamnya; dan mereka akan berkata:" Aduhai celakanya kami, 

mengapa kitab ini demikian keadaannya? Dia tidak meninggalkan yang 

kecil atau yang besar, melainkan semua dihitungnya!" Dan mereka dapati 

segala yang mereka kerjakan itu sedia (tertulis di dalamnya); dan 

(ingatlah) Tuhanmu tidak berlaku zalim kepada seseorang pun.”    

MUSLIMIN YANG DIRAHMATI ALLAH SWT, 

Mengapakah kes buli ini masih berlaku? Persoalan inilah yang menjadi 

igauan kita selama ini. Justeru itu, kita perlu mengenalpasti punca dan 

mengambil tindakan sewajarnya seperti saranan berikut:- 

Pertama, kelemahan institusi kekeluargaan. Pengabaian didikan ibu bapa 

dan kurang kasih sayang di samping cara didikan yang kasar 

menyebabkan anak menjadi pembuli. Tidakkah kita tahu bahawa ayah 

dan ibu memberi kesan dalam pembentukan adab dan akhlak anak-anak. 

Rasulullah SAW bersabda: 

Maksudnya, “Setiap bayi dilahirkan adalah dalam keadaan fitrah. Maka 

kedua-dua ibu bapanyalah yang menjadikannya Yahudi, Nasrani atau 

Majusi.” (Sahih Bukhari dan Muslim) 

Kedua, pengaruh media sosial. Statistik Suruhanjaya Komunikasi dan 

Multimedia Malaysia (SKMM) menunjukkan bahawa seramai 28 juta 

rakyat Malaysia aktif menggunakan media sosial. Keganasan, kelucahan 

dan ejekan terhadap fizikal seseorang menjadi paparan utama media 

sosial sehingga dirasakan normal, melucukan, dan menjadi ikutan 

masyarakat. 

Ketiga, sikap individu yang mementingkan diri. Sifat ego, panas baran dan 

kurang empati mendorong kepada berlakunya kes buli dalam kalangan 

masyarakat. Sebagai contoh, seseorang yang merasakan dirinya hebat 

atau kuat sering mengejek dan memandang rendah kepada orang lain 

sehingga melakukan penindasan secara sedar ataupun tidak. 

Perbuatan buli memberi kesan yang amat besar pada diri mangsa, 

pembuli dan keluarga. Mangsa buli akan mengalami tekanan dan 

gangguan emosi sepanjang hayat terutama apabila dibuli terhadap 

perasaan dan psikologi. Buli fizikal boleh memberikan kesan seperti 

kecatatan atau parut yang kekal selamanya. 

Bagi si pembuli pula, kesan kepada diri sendiri amat besar apabila 

disabitkan dengan jenayah tersebut. Bagaimanakah gambaran masa 

depan mereka dan keluarga jika dikenakan hukuman penjara mahupun 

sebatan sehingga memusnahkan kehidupan.  

SIDANG JUMAAT YANG DIRAHMATI ALLAH SWT, 

Untuk mengatasi gejala buli yang penuh kezaliman ini, maka Islam 

menggariskan beberapa penyelesaian. 

Pertama, menyuburkan kasih sayang kepada anak-anak dengan 

memberikan didikan agama yang sempurna berlandaskan al-Quran dan 

as-Sunah. 

Kedua, menyediakan persekitaran yang baik untuk ahli keluarga 

membesar dan memberi asuhan terbaik kepada mereka. Menurut ahli 

psikologi, kualiti lima tahun pertama kehidupan adalah penentu corak 

keperibadian seseorang. 

Ketiga, menjadi suri teladan kepada anak dengan menunjukkan akhlak 

yang mulia. Bak kata pepatah, “Bagaimana acuan, begitulah kuihnya.”  

Keempat, melaporkan kepada ibu bapa, guru atau pihak berkuasa 

sekiranya merasa diri dibuli atau melihat perbuatan buli berlaku.   

Ketahuilah bahawa setiap individu di negara ini dilindungi oleh undang-

undang.  Jangan takut untuk bertindak dan jangan pendamkan, anda tidak 

bersendirian. Masih ramai pihak yang prihatin untuk membantu anda. 

Kepada pembuli, berubahlah! Hentikanlah perbuatan buli dan 

bertaubatlah! Ingatlah akan sebuah hadis qudsi: 
Maksudnya: “Daripada Abu Zar al-Ghifari RA bahawa Nabi SAW 

meriwayatkan daripada Allah SWT. Sesungguhnya Allah SWT berfirman: 

“Wahai hamba-Ku, sesungguhnya Aku telah mengharamkan kezaliman 

bagi diri-Ku dan Aku jadikannya haram antara kamu. Maka, janganlah 

kamu berlaku zalim sesama kamu...” (Sahih Muslim) 

Lihatlah diri, keluarga dan persekitaran kita. Pastikan diri dan ahli keluarga 

tidak terlibat sebagai pembuli atau mangsa. Seandainya berlaku 

kemurungan, kesedihan yang berpanjangan, sikap memendam rasa yang 

mencurigakan, atau bertingkah laku agresif, besar kemungkinan mereka 

terlibat dengan kes buli. Dekatilah dan selamilah jiwa agar mereka tidak 

merasa bersendirian sebagaimana hadis Nabi SAW yang berbunyi: 

Maksudnya: Daripada Abu Hamzah Anas bin Malik RA, pembantu 

Rasulullah SAW, bahawa baginda SAW bersabda: “Tidak sempurna iman 

seseorang kamu sehingga dia menyukai saudaranya memperoleh apa-

apa (kebaikan) yang dia sukakan untuk dirinya sendiri.”  

(Sahih Bukhari dan Muslim) 

MUSLIMIN YANG DIRAHMATI ALLAH SWT, 

Mengakhiri khutbah, sekali lagi khatib menyeru seluruh umat Islam untuk 

menghayati beberapa pengajaran sebagai panduan dalam kehidupan 

seharian: 

Pertama, buli merupakan perbuatan dosa dan satu jenayah yang perlu 

dijauhi. 

Kedua, individu, ibu bapa dan guru perlu bersama-sama berganding bahu 

membina generasi penyayang dan berakhlak mulia. 

Ketiga, masyarakat perlu menjadi mata dan telinga kepada pihak 

berkuasa untuk melaporkan sebarang kejadian buli yang terjadi. 

Firman Allah SWT; 

 ِ هِ رَب  َٰتِ  بِـَٔايَ رَِ  ذُك  ن  مِمَّ ظۡلمَُ 
َ

أ مِنَ    ۦوَمَنۡ  َّا  إنِ   ٓ عَنۡهَا عۡرضََ 
َ

أ مَّ    لمُۡجۡرمِِينَ ٱثُ
 ٢٢مُنتَقِمُونَ 

 

Maksudnya, “Dan tidaklah ada yang lebih zalim daripada orang yang 

diberi peringatan dengan ayat-ayat Tuhannya, kemudian dia berpaling 

daripadanya (dan tetap mengingkarinya); sesungguhnya Kami tetap 

membalas.” (Surah as-Sajdah, ayat 22). 

 

يمي الَلّه باَرَكَ   العَْظي رْآني  يالقْه ب مْ  وَلَكه لِي  الْْياَتي    ،   مينَ  فييهي  يمَا  ب مْ  وَإِياَكه وَنَفَعَنِي 
يكْري الَْْكييمي  وَ السَمييعه العَْلييمه   ، وَالذ يلََوَتهَه إينهَه هه مْ ت ي وَمينكْه قهوله قوَْلِي    . وَتَقَبَلَ مينِذ

َ
أ

سْتَغْفيره  
َ
ؤْمينييَن    الَلَّ هَذَا وَأ سْليمَاتي وَالمْه سْليمييَن وَالمْه يري المْه يسَائ مْ وَل يمَ لِي وَلَكه العَْظي

ؤْمينَاتي  مْوَاتي  ،وَالمْه
َ
مْ وَالْْ حْيَاءي مينهْه

َ
يمه  ،الْْ وره الرحَي وَ الغَْفه وهه إينهَه هه  . فاَسْتَغْفيره

 تيكس خطبة كدوا 

 

َ رَب َ العَْالمََيَ  ي َ   ، اَلحَْمْدُ لَِلّه دَنَ النهبَ َ اْلُأم َ دَنََ مُحَمه ي َ لَامُ علَََ س َ لَاةُ وَالسه وَعلَََ    ،وَالصه

يْنَ.  َ لََ يوَْمَ ال 
ِ
حْسَانٍ ا

ِ
اهَريَنَ وَمَنْ تبََعَهُمْ بَِ ابَهَ الطه  آ لََِ وَآَصَْْ

ُ وَحْدَهُ لَا شَََيكَْ لَُِ  لاه الِلّه
ِ
لََِ ا
ِ
.   ،آَشْهَدُ اَنْ لاه ا دًا عَبْدُهُ وَرَسُوْلُُِ دَنََ مُحَمه ي َ  وَآَشْهَدُ آَنه س َ

ا بعَْدُ  َ   ، آَمه َ آَمَرَكُُْ بَأمَْرٍ عَظَيٍ   ،فيَاَ عَبَادَ الِلّه َ حَقه تقُاَتَهَ وَاعْلمَُوا آَنه الِلّه هقُوا الِلّه آَمَرَكُُْ    ، اَت

هَ الْكَرَيَْ  هسْلَيَْ علَََ نبََي َ لَاةَ وَالت ُ تعََالََ: ، بَِلصه  فقَاَلَ الِلّه

وَسَل َمُواْ  علَيَۡهَ  صَلُّواْ  ءَامَنوُاْ  ينَ  َ لَّه
 
آ اَ  َٰٓأيَُُّّ يَ    ِّۚ لنهبَ َ

 
آ علَََ  يصَُلُّونَ  َٰٓئَكَتهَُۥ  وَمَلَ    َ لِلّه

 
آ نه 
ِ
تسَۡلَيماً     ا

دٍ . دَنََ مُحَمه ي َ دٍ وَعلَََ آ لَ س َ دَنََ مُحَمه ي َ ههُمه صَل َ علَََ س َ بْرَاهَيَ   ، الل
ِ
دَنََ ا ي َ كََمَ صَلهيْتَ علَََ س َ

بْرَاهَيَ 
ِ
دَنََ ا ي َ دٍ ،  وَعلَََ آ لَ س َ دَنََ مُحَمه ي َ دٍ وَعلَََ آ لَ س َ دَنََ مُحَمه ي َ كََمَ بَِرَكْتَ   وَبَِرَكْ علَََ س َ

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ جَيْدٌ.  علَََ س َ يْدٌ مه هكَ حَََ  فَِ العَْالمََيَْ اَن

َٰٓءَ   آَٰمَي يا رَبه العَلمََي. ههُمه اغْفَرْ لَلمُْسْلَمَيَ وَالمُْسْلَمَاتَ وَالمُْؤْمَنَيَ وَالمُْؤْمَناَتَ الَأحْيأَ الل

ةَ  حه َ كَينةََ وَالص  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره ائمََةَ    مَنُْْمْ وَالَأمْوَاتَ. الل اله

  وَكَذَلََِ علَََ   يڠ مها موليا سري ڤادوک بݢيندا يڠ دڤرتوان اݢوڠ كباوه دوليعلَََ مَلَكَناَ  

ئيَسَ الَأعْلََ   ةَ  . توان يڠ تراوتام يڠ دڤرتوا نݢري سابهفخََامَةَ الره ههُمه هَذَهَ البَْلَْْ وَاجْعَلَ الل

َٰٓئَرَ بَلَادَ  َٰٓمَنةًَ مُطْمَئَنهةً وَسَأ حَيٌ.  ،المُْسْلَمَيَ آ هكَ رَءُوفٌ الره ن
ِ
 ا

وَالفَْتََ  وَالمَْحَنَ  وَالمُْنْكَرَ  وَالفَْحْشَاءَ  وَالوَْبَِءَ  البَْلَاءَ  عَنها  ادْفعَْ  ههُمَ  وَمَا    ،اَلل مَنْْاَ  ظَهَرَ  مَا 

ةً   ،بطََنَ  نََ هَذَا خَاصه ةً  ،مَنْ بلَََْ انَ المُْسْلَمَيَْ عاَمه ءٍ قدََيْرٌ.   ،وَمَنْ بلَُْْ هكَ علَََ كُ َ شََْ ن
ِ
 ا

 

Ya Allah, selamatkanlah saudara-saudara kami yang tertindas di bumi 

barakah khususnya Palestin, kasihanilah mereka dan limpahkan gugusan 

Rahmat-mu ke atas mereka. 

Ya Allah! Naungilah kehidupan kami, negeri dan juga negara kami. 

Hiasilah diri kami dengan sifat-sifat terpuji dan jauhi kami dari sifat-sifat 

yang terkeji. Jadikanlah kami dan daripada keturunan kami orang-orang 

yang istiqamah mendirikan solat secara berjemaah, menunaikan zakat, 

berpuasa dalam bulan Ramadan, mengerjakan ibadah haji, mewakafkan 

harta dan berinfaq pada jalan yang Engkau redai. Sesungguhnya hanya 

kepadaMu jua Ya Allah tempat kami mengadu dan memohon pertolongan. 

 

نةًَ وَقَناَ عذََابَ النهارَ. نةًَ وَفَِ الَأخَرَةَ حَس َ نيَْا حَس َ َٰٓتَناَ فَِ الُّ هناَ آ  رَب

 َ   ،عَبَادَ الِلّه

لمُۡنكَرَ  
 
لفَۡحۡشَآَٰءَ وَآ

 
لقُۡرۡبََٰ وَينَْۡىَ ٰ عَنَ آ

 
 ذَي آ

ِ
يتآََٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ
ِ
ا

لبَۡغۡيَِّۚ يعََظُكُُۡ لعََلهكُُۡ تذََكهرُونَ 
 
  وَآ

َ فاَذْكُرُوا  وَاسْألَوُهُ مَنْ فضَْلََِ يعُْطَكُُْ   ،وَاشْكُرُوهُ علَََ نَعَمَهَ يزََدْ كُُْ  ،العَْظَيَْ يذَْكُرْكُُْ  الِلّه

كْرُ  َ وَلَََّ ُ يعَْلََُ مَا تصَْنعَُونَ.   ،آَكْبََُ  الِلّه وَالِلّه  

 

 
Disediakan dan diedar oleh: 

Bahagian Penyelidikan dan Informasi, Jabatan Hal Ehwal Agama Islam Negeri Sabah 

 

NOTA: 

Teks khutbah ini mengandungi potongan ayat-ayat al-Quran dan Hadis Rasulullah SAW. Mohon jaga dengan 

cermat dan tidak disepahkan. 

 

Sebarang pertanyaan atau maklum balas, sila hubungi 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam Negeri Sabah 

Hubungi 088-522127/ jheains.penerbitan@gmail.com untuk sebarang pertanyaan/ maklumat lanjut. 

